ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Անհրաժեշտությունը
 «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի ընդունումը պայմանավորված է «Երևանի մետրոպոլիտենի ենթակառուցվածքների նորոգում» միջոցառմանը 480.0 մլն դրամ հատկացնելու անհրաժեշտությամբ:
 Մետրոպոլիտենի կողմից՝ համաձայն «Գնումների մասին» օրենքի 15-րդ հոդվածի 6-րդ կետի հայտարարվել են հետևյալ մրցույթները (առանց ԱԱՀ-ի)՝
1. Թունելային հզոր օդափոխիչների ձեռքբերում՝ 14 հատ – 480.0 մլն դրամ
Թունելային հզոր օդափոխիչների գնման համար 27.05.2022թ.-ին Մետրոպոլիտենի և «ԱԼԵՌՏՈ» ՍՊԸ միջև կնքվել է թիվ ԵՄ-ԲՄԱՊՁԲ-22/13-1 480.0 մլն դրամի պայմանագիր, իսկ 08.12.2022 թ.-ին Երևանի քաղաքապետարանի և «ԱԼԵՌՏՈ» ՍՊԸ-ի միջև կնքվել է ֆինանսական միջոցների տրամադրման համաձայնագիր և տրվել մատակարարման համար 100 օրացուցային օր ժամկետ, որն ավարտվում է 2023 թ.-ի մարտի 18-ին։ Համաձայնագրի կնքումից հետո ՀՀ կառավարության կողմից գումարի տրամադրման պարտադիր պայման դարձավ մինչև 2022 թ.-ի դեկտեմբերի 31-ը աշխատանքի ամբողջական ավարտումը, որը ֆիզիկապես հնարավոր չէր և տրամադրված գումարը վերադարձվեց ՀՀ պետական բյուջե՝ պայմանով որ 2023 թ.-ին նորից կտրամադրվի, քանի որ «ԱԼԵՌՏՈ» ՍՊԸ-ը կատարել էր պայմանագրի մի մասը։ 10.02.2023թ.-ին «ԱԼԵՌՏՈ» ՍՊԸ-ն գրությամբ դիմել է մետրոպոլիտենին մատակարարման ժամկետը 30 օրով երկարացնելու համար։ Մետրոպոլիտենի գլխավոր տնօրենի ժ/պ-ի կողմից հաստատվել է երկարացման հաստատման գրությունը և ուղարկվել քաղաքապետարան հաստատման համար։
2. Ընթացիկ իրավիճակը և խնդիրները.
Մետրոյի թունելներում տեղադրված հզոր օդափոխման համակարգը նվազեցնում է խոնավությունը թունելներում։ Հզոր օդափոխիչների բացակայության հետևանքով թունելներում առկա գրեթե ամեն ինչ ենթարկվում է կոռոզիայի։ Թունելային հզոր օդափոխության համակարգն ապահովում է արտակարգ և վթարային իրավիճակներում՝ հրդեհի կամ ծխահարության դեպքում՝ մետրոյի թունելներում և կայարաններում մաքուր օդի ներհոսքը։ Օդափոխության համակարգի նշանակությունը վճռորոշ է ուղևորների տարհանման համար։ Երևանի մետրոպոլիտենում տեղադրված բոլոր հզոր օդափոխիչները տեղադրվել են 1980 թվականին և ծայրաստիճան մաշված են, ֆիզիկապես սպառել են իրենց ռեսուրսները։ 
3. Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան:

4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունումը Հայաստանի Հանրապետության 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

5. Ակնկալվող արդյունքը 
Երևանի մետրոպոլիտենի անվտանգ շահագործում:
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
[bookmark: _GoBack]Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Կապը ռազմավարական փաստաթղթերի հետ բացակայում է:

